Plani mësimor

LËNDA: Histori
Klasa: Klasat 5-6
Kohëzgjatja: 2 mësime
Qëllimi: Të mësuarit se çfarë pasojash kanë patur udhëtimet e gjata në Evropë dhe në Amerikë. 
Vlerësimi i këtij fenomeni nga këndvështrime të ndryshme
Praktikimi i empatisë historike
Materialet e nevojshme: fletore, letra dhe lapsa.  

Struktura/aktivitetet: 
Nxënësit ndahen në 4 grupe. 
Secilit grup i jepet rol dhe këndvështrim i ndryshëm. Grupet mund të jenë për shembull 1) mbretër evropianë, 2) udhëheqës të kishës katolike 3) shtetas amerikanë, 4) njerëz të thjeshtë në Evropë.
Mësuesja lexon me zë të lartë disa fjali për pasojat e udhëtimeve të gjata. Nxënësit flasin në grupin e tyre nëse kjo është një e mirë apo e keqe ose nuk ka sjellë asnjë pasojë për njerëzit. Ata diskutojnë  dhe mbajnë disa shënime në letrat e tyre. 
Fjalitë mund të jenë si shembujt e mëposhtëm: 
· Evropianët gjetën tokë të re për të kultivuar. 
· Evropianët sollën ar dhe argjend në Evropë dhe tregtia u fuqizua.
· Më shumë anije udhëtuan drejt Amerikës, zejtarët gjetën më shumë punë në Evropë.
· Ari dhe argjendi sollën më shumë para -> u themeluan bankat. 
· Evropianët sollën vdekje?? në Amerikë. 
· Evropianët vranë udhëheqësit indianë për të marrë tokën dhe thesaret e tyre. 
· Indianët u detyruan të punonin për evropianët si skllevër. 
· Krishtërimi u soll në Amerikë. 
· Patatet, misri, domatja dhe kungulli u sollën në Evropë. 
· Kali, lopa dhe delet u sollën në Amerikë. 
· U rritën njohuritë për botën. 
· Tezat e kishës katolike dolën të gabuara. 
· Kultura evropiane u përhap në Amerikë.
· Mjetet tradicionale indiane të jetesës u shkatërruan. 
· Evropianët morën tokën e vendasve për të prodhuar lëndë të parë për industrinë e tyre. 
· Industria në Evropë u rrit më tej.
Diskutim: 
Çdo grup numëron sa pro dhe kundra ka. 
Çdo grup zgjedh pasojat më të mëdha të mira dhe të këqija sipas mendimit të tyre dhe ia tregon të gjithë klasës. 
Diskutoni së bashku: 
Cili grup kishte më shumë pro?
Cili grup kishte më shumë kundra?
Për cilat ndikime ishin shprehur njësoj të gjithë njerëzit? Pse?
Punë e mëtejshme për këtë temë: 
Mësuesja përgatit 5 letra bosh dhe vendos vetëm fjalët e mëposhtme në krye të fletëve: 
bimë dhe kafshë
gjuhë, kulturë, fe
biznes dhe industri
unë dhe familja ime
vendi ynë

Qarkulloni letrat në klasë dhe kërkojuni nxënësve të shkruajnë shkurtimisht se si mund të shikohen  pasojat e udhëtimeve të gjata në atë zonë në ditët e sotme. 
Mblidhni letrat dhe lexojini ato për gjithë klasën.

Vlerësimi dhe përshtypjet
Si punuan nxënësit në grupe? A morën pjesë në diskutime? A e shprehën mendimin e tyre?
Jepni udhëzime për t’i ndihmuar nxënësit që të mendojnë dhe të bëjnë vëzhgime. 
 
Pyetje për mësuesen: 
Pse është e rëndësishme t’u mësojmë fëmijëve empatinë historike?
Pse është e rëndësishme të tregojmë se fenomeni historik pati pasoja të ndryshme për njerëz të ndryshëm dhe gjithashtu pasoja të mira dhe të këqija?
· A mendoni se është e rëndësishme të diskutojmë se si ngjarjet historike ndikojnë në jetën tonë sot?

· Diferencimi është i rëndësishëm, si realizohet gjatë këtij mësimi? 

· A mund ta përdorni këtë plan mësimor?  

· Çfarë problemesh vini re në këtë plan mësimor? 

